
Beavdegirjji dárkkisteaddjit: 

Eallinfápmolávdegoddi    
 
Áigi 03.06.2022 dmu 14:10 - 15:50 
 
Báiki Elektrihkalaš čoahkkin, Teams-heivehus 

Beavdegirjji dárkkisteaddjit: 

Oasseváldit 
 
 Namma Dmu Bargu Lassedieđut 
Mielde Konttinen Pirjo 14:10 - 15:50 Ságadoalli  
 Länsman Arvi 14:10 - 15:50 Várreságadoalli  
 Laiti Niila 14:10 - 15:50 Lahttu  
 Manninen Terttu 14:10 - 15:50 Várrelahttu  
 Koutonen Iivari 14:14 - 15:50 Várrelahttu  
 Guttorm Väinö 14:10 - 15:50 Gielddaráđđehusa sd  
 Pieski Taina  14:10 - 15:50 Gielddahoavda, áššemeannudeaddji  
 Sistonen Sonja  14:10 - 15:50 Gb. Ovddidan- ja ealáhushoavda  
 Länsman Raimo 14:10 - 15:50 Beavdegirjji doalli  
 Nuorgam Piia  14:22 - 15:20 Prošeaktahoavda §54,§55 
 Jääskö Neeta  14:10 - 15:50 Tulka  
 Uino Siiri  14:10 - 15:50 Teknihkalaš čálli  

 
Eret Rasmus Sebastian Lahttu  
 Valle Petteri Lahttu  
 Pieski Maarit Kirsti Lahttu  
 Niittyvuopio Anni-Sofia Lahttu  
 Lukkari Maritta Várrelahttu  
 Vartiainen Tomi Várrelahttu  
 Roivas Osmo Várrelahttu  
 Guttorm Rauna Várrelahttu  
 Vuolab Birit Várrelahttu  
 Niittyvuopio-Valle  Laura Gielddaráđđehusa ovddasteaddji  
 
 
Vuolláičállosat 
 
 Pirjo Konttinen Raimo Länsman 
 ságadoalli beavdegirjji doalli 
 
 
Gieđahallon áššit 
 

50 - 66 
 
 
Beavdegirjji dárkkisteapmi 
  Ohcejohka 7.6.2022 

 
 
Niila Laiti   Terttu Manninen 
Beavdegirjedárkkisteaddji Beavdegirjedárkkisteaddji 
 

 
Beavdegirji lea dollojuvvon albmosis 
 

Gielddadállu, guovddášdoaimmahat 07.06.2022 09:00 
 
 
Minna Lukkari 
Almmuhantávvala dikšu 

Eallinfápmolávdegoddi § 50 03.06.2022 

 

Beavdegirjji dárkkisteaddjit: 

Čoahkkima lágalašvuohta ja mearridanváldi 
 
Eallflg § 50  

Evttohus: 
 
Gávnnahuvvo, ahte čoahkkin lea lágalaččat čoahkkái bovdejuvvon ja 
mearridanválddálaš. 
 
Mearrádus: 
 
Gávnnahuvvui, ahte čoahkkin lea lágalaččat čoahkkái bovdejuvvon 
ja mearridanválddálaš. 

Eallinfápmolávdegoddi § 51 03.06.2022 

 

Beavdegirjji dárkkisteaddjit: 

Čoahkkima bargoortnega dohkkeheapmi 
 
Eallflg § 51  

Evttohus: 
 
Eallinfápmolávdegoddi dohkkeha áššiid gieđahallanortnega 
evttohuslisttu mielde. 
 
Mearrádus: 
 
Ságadoalli Pirjo Konttinen evttohii, ahte lasseáššin gieđahallo 
máŋggagielatáššedovdi virgefriddjavuođaohcamuš.  
 
Eallinfápmolávdegoddi dohkkehii áššiid gieđahallanortnega 
evttohuslisttu mielde ovddabealde máinnašuvvon lasseáššiin. 

Eallinfápmolávdegoddi § 52 03.06.2022 

 

Beavdegirjji dárkkisteaddjit: 

Beavdegirjedárkkisteaddjiid válljen 
 
Eallflg § 52  

Evttohus: 
 
Válljet čoahkkimii guokte (2) beavdegirjedárkkisteaddji. 
 
Mearrádus: 
 
Beavdegirjedárkkisteaddjin válljejuvvuiga Niila Laiti ja Terttu 
Manninen. 

Eallinfápmolávdegoddi § 53 03.06.2022 

 

Beavdegirjji dárkkisteaddjit: 

Ealáhusdoaimma ruhtadoalu ja dili birra oanehaččat 
 
Eallflg § 53  

Gb. ovddidan- ja ealáhushoavda Sonja Sistonen muitala 
lávdegoddái oanehaččat ruhtadoalu ja dili birra. 
 
Evttohus: 
 
Ruhtadoallu ja dilli buktojuvvojit oanehaččat lávdegoddái diehtun. 
 
Mearrádus: 
 
Ruhtadoallu ja dilli buktojuvvojedje oanehaččat lávdegoddái diehtun. 

  
 Iivari Koutonen searvvai čoahkkimii dán paragráfa gieđahallama 

áigge dmu 14:14. 

Eallinfápmolávdegoddi § 54 03.06.2022 

 

Beavdegirjji dárkkisteaddjit: 

Sámi kulturárbbi nannen Deanuleagis -projeakta, dili birra oanehaččat 
 
85/12.03/2021 
 
Eallflg § 54  

Projeaktahoavda Piia Nuorgam muitala lávdegoddái projeavtta dili 
birra oanehaččat. 
 
Evttohus: 
 
Dolvojuvvo lávdegoddái diehtun. 
 
Mearrádus: 
 
Dolvojuvvui lávdegoddái diehtun. 
 
Projeaktahoavda Piia Nuorgam searvvai čoahkkimii dán paragráfa 
gieđahallama áigge dmu 14:22. 

Eallinfápmolávdegoddi § 55 03.06.2022 

 

Beavdegirjji dárkkisteaddjit: 

Sámi kulturárbbi nannen Deanuleagis -projeakta, materiálaháhkan 
 
85/12.03/2021 
 
Eallflg § 55  

Sámi kulturárbbi nannen Deanuleagis -projeavttas vuodjut 
Deanuleagi árbevirolaš luossabivdoealáhussii laktáseaddji dáidduid, 
dieđuid ja árbevieruid vurkemii ja daid sirdimii čuovvovaš buolvvaide. 
Lassin kártejuvvojit johkagátti báikkiid álgoálgosaš namat, mat leat 
juo gávdnomis. Dán ulbmilis árbevirolaš guollebivdovugiin 
čohkkehuvvo ja buvttaduvvo govvamateriála, videomateriála ja 
jietnamateriála, mainna sáhttá ávkkástallat sierra oktavuođain. 
  
Projeavttas árbevirolaš guollebivdovugiin oaivvildit sihke vugiid, mat 
dán áigge leat anus, nugo golgadeami ja buođđobivddu, muhto 
maiddái juo gildojuvvon dahje nohkan guollebivdovugiid. Dan lassin 
ahte projeavttas lea oaivil jearahallamiid vehkiin čoaggit ja vurket 
dieđuid, de projeavttas maiddái kártejuvvojit seammás dálá 
materiálat. 
 
Jahkelogiid áigge álbmotárbevieru dutkit ja čoaggit sihke 
báikkálaččat ieža leat jearahallan logiid jos eai juo čuđiid 
sápmelaččaid guollebivdoárbevieruid birra, muhto maiddái turismma 
birra. Dát jietnamateriálat leat belohahkii bieđgguid sierra musea-, 
arkiiva- ja dutkanlágádusain. Oulu universitehta Giellagas-instituhta 
Sámi kulturarkiiva lea čoaggán dáid árbevierromateriálaid iežas 
čoakkáldagaide. Maiddái Luondduriggodatguovddáš (su. 
Luonnonvarakeskus) lea jahkelogiid áigge dahkan mearkkašahtti 
čoaggin- ja vurkenbarggu, mii laktása Deanu guollebivdoárbevirrui ja 
báikenamaide.   
 
Girječálli Niilo Aikio lea erenomážit 1990-logus jearahallan logiid 
sápmelaš bivdiid, geat bivdet árbevirolaš vuogi mielde Deanuleagi 
guovllus, ja sutnje lea ná čoggon gielalaččat ja kultuvrralaččat hui 
mearkkašahtti árbevirolaš guollebivdui guoski materiála. 
Álggoálggus Niilo Aikio materiálat leat čoggon Deanu 
guollebivdohistorjái laktáseaddji girjeprojeavtta várás, ja dat leat dál 
rašes diskeahtain, c-kaseahtain ja studiobáttiin.  
 
Niilo Aikio lea fállan projektii jietnamateriálačoakkáldaga ja áššis leat 
čađahuvvon máŋga ráđđádallama Sonja Sistosa ja Piia Nuorgama 
jođiheami vuolde njukčamánu rájes. Niilo Aikio oamastan Nema-
fitnodaga fálaldahkii gullet 40-80 vurkejuvvon materiála 
digiterejuvvon hámis ja dat leat logahallon temáid mielde. 
Váldooassi jearahallon olbmuin leat sápmelaččat ja jearahallamat 
leat dahkkon sámegillii Deanuleagi goappat bealde. Jearahallama 
temán leat guollebivdoturismma historjá ja dasa laktáseaddji áššit 
(ee. turisttaid boahtin, ássan, sugaheapmi) sihke árbevirolaš bivdu. 
Niilo Aikio materiála lea hui erenomáš ja kulturhistorjjálaččat 
mearkkašahtti iige aiddo seammalágan materiála leat vejolaš háhkat 

Eallinfápmolávdegoddi § 55 03.06.2022 

 

Beavdegirjji dárkkisteaddjit: 

eará sajis. Stuorámus oassi jearahallamiin lea dahkkon 1990-logu 
áigge ja máŋggat, geat ledje jearahallamiin mielde, leat dan maŋŋá 
jápmán.  
 
Dán materiálas lea oaivil buvttadit projeavtta ulbmiliidda heivvolaš 
publikašuvnnaid, mat heivejit turismii, skuvlamáilbmái ja eará 
dárbbuide. Dat leat projeavtta anus ja hábmejit mearkkašahtti oasi 
projeavtta áigge čohkkenláhkai Deatnu-materiálas, man lea oaivil 
bálvalit vejolaš luossabivddu árbevierroguovddáža ja/dahje 
guollebivdomusea.  
 
 
Evttohus: 
 
Niilo Aikio čohkken materiála lea áidnalunddot ja danin háhkama ii 
sáhte gilvalahttit, baicce háhkama galgá dahkat njuolggoháhkamin.  
 
Háhkan báhcá álbmotlaš ja EU-šielbmáárvvu vulobeallái. 
Háhkanhattis galgá maiddái váldit vuhtii, ahte jos dál vulgojuvvošii 
ollašuhttit dán sullasaš vurkenprojeavtta, de dan golut boađášedje 
leat mearkkašahtti ollu stuorábut go materiála háhkanhaddi. Lassin 
olbmuid gávdnan jearahallamii boađášii leat stuorra hástalus, dasgo 
máŋggat Aikio jearahallan olbmuin leat juo jápmán. 
 
Lávdegoddi delegere háhkanmearrádusa dahkama ovddidan- ja 
ealáhushovdii sihke gielddahovdii, háhkanhaddi lea eanemustá 12 
000 euro. Háhkanhaddi gokčojuvvo oppalohkái Sámi kulturárbbi 
nannen Deanuleagis -projeavtta váriin. 
 
Mearrádus: 
 
Dohkkehuvvui evttohusa mielde. 
 

 Projeaktahoavda Piia Nuorgam vulggii čoahkkimis dán ášši 
gieđahallama áigge dmu 15:20. 

Eallinfápmolávdegoddi § 56 03.06.2022 

 

Beavdegirjji dárkkisteaddjit: 

Bargojoavkku nammadeapmi Gáregasnjárgga boares skuvlla ávkinatnimii buđaldan- ja 
asttuáiggedoaimmaide  
 
81/00.01.05/2021 
 
Eallflg § 56  

Gáregasnjárgga gili olbmot leat čujuhan nana beroštumi ja dárbbu 
Gáregasnjárgga boares skuvlaviesu sajiiguin ávkkástallamii. Gili 
ássit leat beroštuvvan ávkkástallat boares skuvlla sajiiguin 
buđaldandoaimmas sihke asttuáiggesadjin. Sajit dagašedje 
vejolažžan áiggeádjedoaimma viidáneami sihke 
ovttaveardásašvuođa, dasgo buot áiggeádjejoavkkuin eai leat dál 
seammadását sajit geavahusas gilis, seammás dat dorjjošii gili 
eallinfámu ja buorredili.  
 
Sajiid vejolaš geavaheamis lea dahkkon ealáhusdoaimma bealde 
álgočielggadeapmi, mas vejolaš golut sajiid geavaheamis leat 
čoggojuvvon. Ealáhusdoaibma evttoha čielggadusastis 
bargojoavkku čohkkema. Čielggadus gávdno čuvvosis.  
 
Eallinfápmolávdegoddi evttoha, ahte sajiid geavaheami 
ovddideapmái nammaduvvo bargojoavku, man ulbmilin lea hutkat 
doaibmi doaibmamálle, mainna dahkkojuvvo vejolažžan 
Gáregasnjárgga boares skuvlla sajiid geavaheapmi buđaldan- ja 
asttuáiggedoibmii.  
 
Bargojoavkku ulbmilin lea kártet doaibmiide heivvolaš sajiid sin 
atnui, soahpat sajiid geavahanvuoigatvuođain sihke ollašuvvamis, 
kártet vejolaš álbmogasbargguid sihke daid doaibmabijuid. 
 
Ealáhusdoaibma lea bivdán sierra doaibmiid evttohit bargojovkui 
ovddasteaddjiid. 
 
Evttohus: 
 
Lávdegoddi evttoha bargojovkui čuovvovaš olbmuid: 
− Irma Rouhiainen-Marila, duodjebagadalli 
− Ari Ukkola, Erämiehet ry, ságadoalli 
− Ellen Sajets, Nuoraidstivra 
− Ismo Manninen, Dárkkistanlávdegoddi 
− Markku Porsanger, Teknihkalaš doaibma, Ohcejoga gielda 
− Pirjo Länsman, Čuvgehusdoaibma, Ohcejoga gielda 
− Aleksi Ahlakorpi, Čuvgehusdoaibma, Ohcejoga gielda 
− Siiri Uino, dasságo ođđa eallinfápmohoavda álggaha, 

Eallinfápmu, Ohcejoga gielda 
 
Mearrádus: 
 
Dohkkehuvvui evttohusa mielde.  

Eallinfápmolávdegoddi § 57 03.06.2022 

 

Beavdegirjji dárkkisteaddjit: 

Lassemearreruhta Utsjoen digitaalinen elinvoima uDigi -projektii 
 
22/00.01.05/2022 
 
Eallflg § 57  

Projeavtta ruhtadeaddji lea EAKR (Lappi lihttu). Fámus orru 
projeaktamearrádusa mielde projeavttas lea oasseollašuhttin 
ProAgria Lappi Ry. Ovttastus doaibmá goit dál stivrra haga. Stivrra 
geahččalit čohkket ođđasit geassemánu badjelmearálaš 
ovttastusčoahkkimis, muhto jos ovttastus ii oaččo dalle ođđa stivrra 
čoahkkái, de mearriduvvo dasa čielggadanolmmoš ja ovttastusa 
heaitindoaimmat álggahuvvojit.  
 
Ovddabealde govviduvvon rievdan dili mielde ProAgria Lappi ry ii 
sáhte doaibmat oasseollašuhttin projeavttas ja oasseollašuhtti 
bušeahtta burgojuvvo ja máhcahuvvo nolladássái ja dat sirdojuvvo 
projeavtta oastobálvalusaide. Oastobálvalusaide sirdinláhkai submi 
lea 36 000 euro oppa projeavtta áigodagas (18 000 per jahki). Dán 
nuppástusa mielde Ohcejoga gieldda iežas ruhtadanoassi stuorru 
3600 euroin ja lea ná 10 % oastobálvalusain. 
Projeaktanuppástusa mielde projeavtta ođđa ollesbušeahtta lea  
190 434 euro, mas Ohcejoga gieldda ruhtadanoassi lea oktiibuot  
19 043 euro. Dán mielde projektii sohppojuvvon Ohcejoga gieldda 
álgosaš ruhtadeapmi 15 443 euro ii reahkká gokčat gieldda rievdan 
oasi, 19 043 euro. Projeakta dárbbašage gielddas lassemearreruđa 
3600 euro, mii juhkkojuvvo jagiide 2022 ja 2023. 
 
Evttohus: 
 
Lávdegoddi evttoha gielddaráđđehussii ja ain váldostivrii, ahte 
projektii juolluduvvo lassemearreruhta jahkái 2022 sihke 2023 ná: 
 
Jahkái 2022 lassemearreruhta 1800 euro. 
 
Jahki 2022, manut 95 216 euro, boađut 85 695 euro, netto 7721,5 
euro + ohcanláhkai lassemearreruhta 1800 €/j, nu ahte netto livččii 
oktiibuot 9521 euro. 
 
Jahkái 2023 lassemearreruhta 1800 euro. 
 
Jahki 2023, manut 95 218 euro, boađut 85 696 euro, netto 7721,5 
euro + ohcanláhkai lassemearreruhta 1800 €/j, nu ahte netto livččii 
oktiibuot 9522 euro.  
 
Mearrádus: 
 
Lávdegoddi evttoha gielddaráđđehussii ja ain váldostivrii, ahte 
projektii juolluduvvo lassemearreruhta 1800 euro jahkái 2022. 

Eallinfápmolávdegoddi § 57 03.06.2022 

 

Beavdegirjji dárkkisteaddjit: 

Manut 95 216 euro, boađut 85 695 euro, netto 7721,5 euro + 
ohcanláhkai lassemearreruhta 1800 €/v nu ahte netto livččii oktiibuot 
9521 euro.  
 
Jagi 2023 lassemearreruhta gieđahallo jagi 2023 bušeahta 
oktavuođas maŋŋelis. 

Eallinfápmolávdegoddi § 58 03.06.2022 

 

Beavdegirjji dárkkisteaddjit: 

Bargoburesveadjima sámeguvlui -projeakta, áššedovdibálvalusháhkan 
 
89/00.01.05/2021 
 
Eallflg § 58  

Bargoburesveadjima sámeguovllus -projeavtta (1.3.2021 – 
31.3.2023) ollašuhttet Sámi oahpahusguovddáš (váldoollašuhtti) ja 
Ohcejoga gielda (oasseollašuhtti). Eurohpa sosiálafoandda ja 
ollašuhttiid lassin projeavtta ruhtada Eanodaga gielda. Projeavtta 
ulbmilin lea Sámi oahpahusguovddáža sihke Ohcejoga ja Eanodaga 
gielddaid bargiid bargoburesveadjima lasiheapmi ja dan mielde 
organisašuvnnaid doaibmanávcca buorideapmi erenomážit 
sámegielat  bálvalusaid buvttadeamis.  
 
Ohcejoga gielda vástida projeavttas doaibmabidjoollisvuođas 
”Bargoveahkajođiheami ja -barggu ovddideapmi Ohcejoga ja 
Eanodaga gielddain doaibmanávcca ja bargoburesveadjima 
perspektiivvain”. 
Ohcejoga gielda ohcá projeaktaplána mielde áššedovdibálvalusa, 
man geahččalit ollašuhttit seamma sisdoaluin sihke Ohcejoga ja 
Eanodaga gielddain. Áššedovdibálvalusat čohkiidit ee. webinárain, 
skuvlemiin, bargobájiid jođiheamis, veardásašoahppamii 
laktáseaddji doaibmabijuin, bargojođiheamis ja doaibmamálliid 
ovddideamis sihke raporteremis. Ohcejoga gielddas bargovehkii 
dahkkon bargoburesveadjinjearahallama vuođul stuorámus 
ovddidanáššin badjánedje vuorrováikkuhussii ja 
bargosearvvušdáidduide laktáseaddji bargobájit, mat dahkkojit 
bargobagadallanvugiin, dieđiheami ja gulahallama ovddideapmi 
oppa organisašuvnnas sihke bargoveahkajođiheami buorideapmi 
(sistt. bargoburesveadjinjođiheami).   
 
Gilvalahttima árvu lea eanemustá 40 000 € ja dat 
almmustahttojuvvui Cloudia -fálaldatbálvalusvuogádagas 20.4.2022 
buohkaide rábas smávvaháhkamin. Fálaldatbivdda lea paragráfa 
lassemateriálan. 
Fálaldagaid guođđináigi nogai 8.5.2022 diibmu 16:00. Boahtán 
fálaldagaide addojedje čuoggát ja dat golbma, mat ožžo eanemus 
čuoggáid, bovdejuvvojedje dárkkálmahtti ráđđádallamii. 
Ráđđádallamat dáid fálaldatguođđiiguin dollojedje 11.5.2022.  
 
 
Evttohus: 
 
Mearreáigái bohte 4 fálaldaga, main golbma válljejuvvojedje 
čuoggáid vuođul dárkkálmahtti ráđđádallamiidda. Ráđđádallamiidda 
oassálaste gieldda beales projeaktakoordináhtor Kaisu Kotaniemi, 
projeaktahoavda Ulla-Maija Uusitalo, guhte koordinere projeavtta 
Ohcejoga gildii oastobálvalussan, sihke Eanodaga 
bargoveahkahoavda Matti Ikonen.  
 



Ohcejoga gielda Beavdegirji 5/2022 14 
 
Eallinfápmolávdegoddi § 58 03.06.2022 

 

Beavdegirjji dárkkisteaddjit: 

 
Fálaldagaid čuoggáid vuođul evttohuvvo, ahte ollašuhttin válljejuvvo 
Lappi universitehta.  
 
Mearrádus: 

  
 Dohkkehuvvui evttohusa mielde.  

Beavdegirjji dárkkisteaddjit: 

Projeaktahoavdda válljen, TENO Outdoor – pyöräily ja luontomatkailu Tenojokilaaksossa – 
projektii 
 
40/00.01.05/2022 
 
Eallflg § 59  

Projeavtta ulbmilin lea ealáskahttit Deanuleagi fitnodatdoaimma 
vásttolaš turismii laktáseaddji bálvalanbuvttaollisvuođaiguin, mat 
váldet vuhtii báikkálaš kultuvrra. Váldodeaddu lea 
sihkkelastinturismmas, muhto projeakta sisttisdoallá maid eará 
luondduturismii laktáseaddji ollisvuođaid. 
 
Projeavtta doaibmabidjun leat earet eará: dagahit 
gálvojohtudutkamušaid sihke ovddidit Teno Outdoor -
turismakonseaptta. 
 
Projektii bálkáhuvvo oasseáigásaš projeaktahoavda 80% 
bargoáiggiin, man lassin projeavttas bargá Vásttolašvuođa- ja 
gulahallanáššedovdi sihke projeaktakoordináhtor (vejolašvuohta 
maid  ollesbeaivebargui, gč. vuolábealde).  
 
Projeaktahoavdda bargu gáibida allaskuvladutkosa, erenoamáš 
buori čálalaš ja njálmmálaš suomagiela sihke eaŋgalsgiela máhtu, 
geavatlaš hárjánumi turismma ovddideamis máŋggabeallásaččat, 
sihke hárjánumi projeaktabarggus. Barggu ceavzilis dikšun eaktuda 
viiddis oppalašvuođaid hámuheami, máhtu organiseret beaktilit dasa 
laktáseaddji doaibmabijuid, erenoamáš buorre 
oktasašbargodáidduid ja čehppodaga hukset 
oktasašbargofierpmádagaid. Ipmárdus guovllu turismmas, sihke 
buorre báikkálašdovdamuš nannejit barggu dikšuma. Sámegiela 
máhttu sihke hárjánupmi sihkkelastimis ja sihkkelastinturismmas 
gehččojuvvo ánsun. Bargu sisttisdoallá vejolaččat eahket- ja 
vahkkoloahppabarggu  sihke gáibida mátkkošteami ja dan dihtii biilla 
geavahanvejolašvuođa. 
 
Bargu álgá 1.6.2022 ja nohká dálá dieđu mielde 30.12.2023. 
Projeaktahoavda boahtá bargat dán projeavttas 80 % bargoáiggiin. 
Bargu sisttisdoallá  maid 20 % bargoáiggi nuppi projeavttas 
(čielggadeapmi mii laktása sihkkelastinturismii), nu ahte bargu 
boahtá devdojuvvot oktiibuot 100 % bargoáiggiin (100 % háhkan 
ollašuhttojuvvo evttolažžan, dasgo čielggadanprojeavtta mearrádus 
ii leat velá boahtán). Bálká lea GVBES:a ja projeaktaplána mielde. 
 
Projeaktahoavdda mearreáigásaš doaimma ohcanalmmuhus lea 
almmustahtton gieldda virggálaš gulahusaid almmuhantávvala lassin 
gieldda www-siidduin, Inarilainen-áviissas, Kuntarekry.fi -bálvalusas 
ja TE-doaimmahaga bálvalusas. Dáid lassin almmuhusa leat 
juohkán Facebookas.  
Ohcanáigi nogai 6.5.2022 dmu 23:59. Mearreáigái projeaktahoavdda 
mearreáigásaš doibmii bođii okta ohcamuš. Ohcci deavdá 

http://www.siidduin/

Beavdegirjji dárkkisteaddjit: 

gelbbolašvuođagáibádusaid. Gielddahoavda Taina Pieski ja 
fidnokoordináhtor Siiri Uino leaba jearahallan ohcci 11.5.2022. 
 
Evttohus: 
 
Projeaktahoavdan TENO Outdoor - pyöräily ja luontomatkailu 
Tenojokilaaksossa -projektii válljejuvvo Meri Luoma. 
 
Mearrádus: 
 
Sonja Sistonen celkkii iežas easttalažžan iige searvan mearrádusa 
dahkamii. Áššemeannudeaddjin dán ášši áigge doaimmai 
gielddahoavda Taina Pieski. 
 
Dohkkehuvvui evttohusa mielde.  

Beavdegirjji dárkkisteaddjit: 

Vásttolašvuođa- ja gulahallanáššedovdi válljen, TENO Outdoor – pyöräily ja luontomatkailu 
Tenojokilaaksossa – projektii 
 
40/00.01.05/2022 
 
Eallflg § 60  

Projeavtta ulbmilin lea ealáskahttit Deanuleagi fitnodatdoaimma 
vásttolaš turismii laktáseaddji bálvalusbuvttaollisvuođaiguin, mat 
váldet vuhtii báikkálaš kultuvrra. Váldodeaddu lea sihkkelastin- ja 
luondduturismmas. Projeavtta doaibmabidjun leat earet eará dagahit 
gálvojohtudutkamušaid sihke ovddidit Teno Outdoor -
turismakonseaptta. 
 
Projektii bálkáhuvvo oasseáigásaš Vásttolašvuođa- ja 
gulahallanáššedovdi 50 % bargoáiggiin, man lassin projeavttas 
bargaba projeaktahoavda ja projeaktakoordináhtor. 
 
Vásttolašvuođa- ja gulahallanáššedovdi bargu gáibida 
allaskuvladutkosa ja erenoamáš buori čálalaš ja njálmmálaš 
suomagiela sihke eaŋgalsgiela máhtu. Barggus dárbbaša nana 
čehppodaga sihke hárjánumi vásttolašturismmain bargamis. Lassin 
sávvat ohccis hárjánumi gulahallamis, erenoamážit sosiálalaš 
medias. Barggu ceavzilis dikšun eaktuda erenoamáš 
báikkálašdovdamuša, sihke čehppodaga bargat ovttas earálágan 
olbmuiguin. Bargu gáibida máhtu organiseret beaktilit dasa 
laktáseaddji doaibmabijuid, erenomáš buorre oktasašbargodáidduid 
ja čehppodaga hukset oktasašbargofierpmádagaid. Bargu 
sisttisdoallá vejolaččat eahket- ja vahkkoloahppabarggu  sihke 
gáibida mátkkošteami ja dan dihtii biilla geavahanvejolašvuođa. 
 
Bargu álgá 1.8.2022 ja nohká dálá dieđu mielde 30.12.2023. 
Vásttolašvuođa- ja gulahallanáššedovdi bargu devdojuvvo 50 % 
bargoáiggiin. Bálká GVBES:a ja projeaktaplána mielde. 
 
Vásttolašvuođa- ja gulahallanáššedovdi mearreáigásaš doaimma 
ohcanalmmuhus lea almmustahtton gieldda virggálaš gulahusaid 
almmuhantávvala lassin gieldda www-siidduin, Inarilainen-áviissas, 
Kuntarekry.fi -bálvalusas ja TE-doaimmahaga bálvalusas. Dáid 
lassin almmuhusa leat juohkán Facebookas.  
Ohcanáigi nogai 6.5.2022 dmu 23:59. Mearreáigái projeaktahoavdda 
mearreáigásaš doibmii bohte 2 ohcamuša, main nubbi devddii 
gelbbolašvuođaeavttuid. Gielddahoavda Taina Pieski lea jearahallan 
Sonja Sistosa 19.5.2022.  
 
Evttohus: 
 
Vásttolašvuođa- ja gulahallanáššedovdin TENO Outdoor - pyöräily ja 
luontomatkailu Tenojokilaaksossa -projektii válljejuvvo Sonja 
Sistonen. 

Beavdegirjji dárkkisteaddjit: 

Mearrádus:  
  
 Sonja Sistonen celkkii iežas easttalažžan iige searvan mearrádusa 

dahkamii ja guđii čoahkkima dán paragráfa gieđahallama áigái 
dmu15:30. Áššemeannudeaddjin dán ášši áigge doaimmai 
gielddahoavda Taina Pieski. 

  
 Dohkkehuvvui evttohusa mielde.  

Beavdegirjji dárkkisteaddjit: 

Dieđiheaddji/gulahallanáššedovdi, uYritys - Ohcejoga eallinfámolaš fitnodagat ja 
bargoveahka -projektii 
 
96/00.01.05/2021 
 
Eallflg § 44  

uYritys - Utsjoen elinvoimaiset yritykset ja henkilöstö - 
prošeavtta dieđiheaddji/gulahallanáššedovdi báiki leamašan rabas 
8.3. – 23.3.2022 Kuntarekrys, te-bálvalusaid neahttasiidduin, 
Inarilainen-áviissas ja gieldda virggálaš almmuhantávvalis. 
Ovddidan- ja ealáhushoavda lea válmmaštallan ohcanalmmuhusaid 
ja válljen evttohasaid jearahallamii lávdegotti mearrádusa (20 § 
17.2.2022) mielde. Jearahallamat dollojuvvojit 28.3 – 1.4. Lávdegotti 
lahttut bovdejuvvojit jearahallamiidda (20 §, 17.2.2022). 
 
Ohcanalmmuhus 
 
Dieđiheaddji/ gulahallanáššedovdi, uYritys - Utsjoen elinvoimaiset 
yritykset ja henkilöstö -prošektii 
 
uYritys Utsjoen elinvoimaiset yritykset ja henkilöstö - 
prošeavtta ulbmilin lea doarjut báikkálaš fitnodagaid gávdnat 
návccaid sajáiduvvat njuovžilit ráhkadusnuppástussii sihke muddet 
ja čuozihit doaimmaid ođđa doaibmabirrasa dárbbuid ja 
vejolašvuođaid mielde. Lassin doarjut maiddái ođđa 
fitnodatdoaimma doaibmaneavttuid. 
 
Prošeakta ollašuhtto viđa doaibmabidjoollisvuođa hámis: 
1: Fitnodatforum – fitnodagaid jođiheami ovddideapmi nuppástuvvi 
dilis fierpmádatovttasbarggu vehkiin 
2: Čeahpes bargoveahka – rekryteremii laktáseaddji čehppodat ja 
bargoveaga čehppodaga ovddideapmi 
3: Bargoburesveadjin –bargoburesveadjinjođiheapmi sihke 
konkrehtalaš bargoneavvut bargoburesveadjima ovddideapmái 
4: Bálvalusbálgá ráhkadeapmi mainna doarjut čehppodaga 
ovddideami ja bargoveaga háhkama. 
5: Gulahallan ja dieđiheapmi -prošeavtta temáide laktáseaddji dieđu 
juohkin, bargiid rekryteremii laktáseaddji gulahallančehppodaga 
ovddideapmi ja prošeavtta siskkáldas dieđiheapmi 
 
Prošeavttas bargá dieđiheaddji/gulahallanáššedovdi (75 %) lassin 
prošeaktahoavda (100 %) sihke prošeaktakoordináhtor (20 %) 
bargoárjjain. 
 
Dieđiheaddji / gulahallanáššedovdi barggu gáibádussan lea 
allaskuvladutkkus sihke hárjánupmi prošeavtta gulahallanbargguid 
sierra osiin: Dieđiheaddji vástida prošeavtta siskkáldas ja olgguldas 
dieđiheamis, buvttada prošektii laktáseaddji materiála, 
rávamateriálaid ja čehppodaga lasiheapmái laktáseaddji 

Beavdegirjji dárkkisteaddjit: 

gulahallama sihke skuvle fitnodateaiggádiid gulahallanáššiin. Son 
lea nannosit mielde prošeavtta doaibmabijuin prošeaktahoavdda 
bargopárran. Barggu dikšun gáibida viiddis oainnu, 
iešheanalašvuođa, erenomáš gulahallandáidduid ja 
gulahallanreaidduid ja -kanálaid hálddašeami, sosiála luonddu ja 
erenomáš buriid oktasašbargodáidduid. Hárjánupmi fitnodagaid 
gulahallamis sihke geasuhan- ja bisuhanfápmogulahallamis 
veahkehit barggu dikšuma. Bargu sáhttá sisttisdoallat bargguid 
eahkedis ja vahkkoloahpain sihke eaktuda mátkkošteami ja dan 
dihtii biilla geavahanvejolašvuođa. Bargu sisttisdoallá 25 % 
bargoárjja nuppi prošeavttas (ráhkadusnuppástus koordineren - 
prošeakta) báiki devdojuvvo olles 100 % bargoárjjain. 
 
Prošeakta álgá nu jođánit go vejolaš ja nohká dálá dieđu mielde 
31.10.2023 (18 mb). Bálká GVBES:a ja prošeaktaplána mielde. 
Rekryteren ollašuhtto evttolažžan, dasgo prošeaktamearrádus ii leat 
vel dahkkon. 
 
Oza maŋimuštá 23.3.2022 kuntarekry bokte dáppe. Ohcamušaid 
sáhttá doaimmahit maiddái poastta mielde čujuhussii Ohcejoga 
gielda, PL 41, 99981 Ohcejohka. Ohcamušat galget ollet 
vuostáiváldái ohcanáiggi siste. 
 
Beasat oahpásmuvvat Ohcejoga ráhkadusnuppástusollisvuhtii 
buorebut dáppe. 
Lassedieđu prošeavtta ja bargguid birra addá gieldda Ovddidan- ja 
ealáhushoavda vahkus 10 sihke 21-22.3. 
 
Evttohus: 
 
Evttohus dievasmahtto Teamsii jearahallamiid maŋŋá ovdal 
lávdegotti čoahkkima. 
 
Dievasmahtton evttohus: 
 
Báiki biddjojuvvo ođđasit ohcanláhkai. 
 
Mearrádus: 
 
Dohkkehuvvui evttohusa mielde.  

  
 
Eallflg § 61  

Báiki leamašan ođđasit ohcanláhkai 22.4.2022 – 6.5.2022. 
Mearreáigái dieđiheaddji/gulahallanáššedovdi mearreáigásaš 
doibmii bohte guhtta ohcamuša, main njeallje devde 
gelbbolašvuođaeavttuid. 

Beavdegirjji dárkkisteaddjit: 

Gb. Ovddidan- ja ealáhushoavda Sonja Sistonen, 
prošeaktakoordináhtor Siiri Uino ja uYritys-prošeavtta 
prošeaktahoavda Petri Hämäläinen jearahalle 16.5.2022 ohcciid: 
Irma Varrio, Paula Minkkinen ja Tuike Holopainen. 
 
Evttohus: 
 
Jearahallamiid vuođul prošeavtta 
dieđiheaddjin/gulahallanáššedovdin válljejuvvo Irma Varrio, 
várresadjái Paula Minkkinen ja su várresadjái Tuike Holopainen. 
 
Mearrádus: 
 
Sonja Sistonen searvvai čoahkkimii dán paragráfa gieđahallama 
áigge dmu 15:32. 
 
Dohkkehuvvui evttohusa mielde.  

Beavdegirjji dárkkisteaddjit: 

Lassemearreruhta Turvallinen pyörämatkailu Tenojokilaaksossa -prošektii 
 
43/00.01.05/2022 
 
Eallflg § 62  

Ruhtadeapmi prošektii lea ohccojuvvon EBJ guovddážis. Prošeavtta 
ulbmilin lea ollašuhttit dárbbašlaš almmolašávkkálaš čielggademiid 
Deanuleagis, maid vehkiin guovllus sáhttit ovddidit dorvvolaš ja 
vásttolaš sihkkelastinturismadoaimma ja luondoturismma. 
Ovddidanbarggu boađusin olahit ođđa turismma čuozáhatjoavkkuid. 
Čielggadeamit, maid ollašuhttit, leat almmolaččat ávkkálaččat ja 
dorjot olles gieldda fitnodateaiggádiid, gávppálaš suorggi ja earáid, 
geat buvttadit bálvalusaid.  
 
Prošeavttas ollašuhtton guovddáš čielggadeamit ja kártemat dorjot 
gielddas álgán TENO Outdoor- pyöräily ja luontomatkailu 
Tenojokilaaksossa -prošeavtta, man ulbmilin lea ealáskahttit 
Deanuleagi fitnodatdoaimma vásttolaš turismii laktáseaddji 
bálvalusbuvttaollisvuođaiguin.  
 
Evttohus: 
 
Lávdegoddi evttoha gielddaráđđehussii ja ain váldostivrii 
dohkkehanláhkai lassemearreruđa manut 45 573 euro, sisaboađut 
45 573 euro, netto 0 bajábeale evttohuvvon prošeavtta ollašuhttima 
várás.  
 

 
Mearrádus: 
 
Dohkkehuvvui evttohusa mielde.  

Beavdegirjji dárkkisteaddjit: 

Turismarávvema ordnen jagi 2022  
 
27/14.02.00/2014 
 
Eallflg § 63  

Gáregasnjárgga geasseáigge turismarávven lea jagi 2021 
ordnejuvvon gilidállu Sáivvus ovttas Gáregasnjárgga giliservviin. 
 
Njuorggámis ii leat turismarávven muhto turismabrošyraid 
juohkinsajis lea fuolahan jagi 2021 Ikäsähly ry. 
 
Ohcejoga girkosiidda birrajagáš turismarávvema leat jagi 2021 
ordnen Gilidállu Giissás oastinbálvalussan Ohcejohnjálmmi 
gilisearvvis.  
 
Evttohus: 
 
Gáregasnjárgga geasseáigge turismarávven ordnejuvvo dego ovddit 
jagige nu, ahte juolludit veahkkeruđa Gáregasnjárgga gilisearvái. 
 
Njuorggáma turismabrošyra saji dikšun ordnejuvvo nu ahte juolludit 
veahkkeruđa Ikäsähly ry:i.  
 
Veahkkeruđaid oažžuma eaktun lea doaimmahit gildii áššebáhpáriid 
bušeahtta ollašuhttinrávvagiid mielde.  

   
Ohcejoga girkosiidda birrajagáš turismarávven ordnejuvvo 
oastinbálvalussan Ohcejohnjálmmi gilisearvvis. 
 
Mearrádus: 
 
Terttu Manninen celkkii iežas easttalažžan iige searvan mearrádusa 
dahkamii. 
 

 Dohkkehuvvui evttohusa mielde.  

Beavdegirjji dárkkisteaddjit: 

Áššit diehtun 
 
Eallflg § 64  
BOAHTÁN: 

- Gielddaráđđehus 28.03.2022, § 59 Gielddahoavdda sadjásačča 
mearrideapmi 
- Váldostivra 7.4.2022, § 17 Lassemearreruhta Sami game jam -
prošektii 
- Váldostivra 7.4.2022, § 18 Lassemearreruhta Nisulammen 
lähivirkistysalueen kehityshanke -prošektii 
- Váldostivra 7.4.2022, § 19 Lassemearreruhta Nuorgamin 
lsonkivenvaaran siisteys ja viihtyisyys -prošektii 
- Gielddaráđđehus 27.4.2022, § 82 Doaibmaorgánaid mearrádusat 
- Gielddaráđđehus 27.4.2022, § 85 Váldostivrra 7.4.2022 čoahkkima 
ollašuhttin 
- Ikäsähly ry 27.4.2022, Doaibmadoarjjaohcamuš 
 
Evttohus: 
 
Doalvut áššiid diehtun lávdegoddái. 
 
Mearrádus: 
 
Áššit dolvojuvvojedje diehtun lávdegoddái. 

Beavdegirjji dárkkisteaddjit: 

Máŋggagielatáššedovdi virgefriddjavuohta 
 
Eallflg § 65  

Máŋggagielatáššedovdi Laura Arola ohcá bálkkáhis 
virgefriddjavuođa máŋggagielatáššedovdi barggus 1.9. 2022 - 
31.7.2023 vai sáhttá dikšut Ohcejohnjálmmi skuvlla ja 
Sámelogahaga rektora mearreáigásaš barggu.  
 
 
Čoahkkimis addon evttohus: 
 
Gb. Ovddidan- ja ealáhushoavda Sonja Sistonen evttoha ahte 
eallinfápmolávdegoddi dohkkeha máŋggagielatáššedovdi Laura 
Arola virgefriddjavuođa ohcamuša mielde ja vállje virgesadjásažžan 
čuvgehusdoaimma vuollásaš Kaisa Tapiola-Länsmana dainna 
eavttuin, ahte čuvgehuslávdegoddi mieđiha sutnje virgefriddjavuođa.  
 
Mearrádus: 
 
Ságadoalli Pirjo Konttinen evttohii ahte virgefriddjavuohta ii 
mieđihuvvo. Buori bargiidpolitihka mielde ii leat heivvolaš ráhkadit  
dili, man vuođul sáhtašii šaddat dakkár ovdamearrádus, mii oaččošii 
áigái oanehis bargogaskavuođaid gielddas. Evttohus ii guottihuvvon. 
Pirjo Konttinen guđii sierraoaivila. 
 
Dohkkehuvvui čoahkkimis addon evttohusa mielde.  

Beavdegirjji dárkkisteaddjit: 

Eará áššit 
 
Eallflg § 66  

Mearrádus: 
 
Gb. Ovddidan- ja ealáhushoavda Sonja Sistonen muitalii 
lávdegoddái  Likiruoka -fitnu bušeahttanuppástusas jahkái 2023, mii 
gieđahallo jagi 2023 bušeahta oktavuođas.  
 
Merkejuvvo ahte boahtán diehtun. 
 

 Ságadoalli loahpahii čoahkkima dmu 15:50. 
 



Ohcejoga gielda Beavdegirji 5/2022 27 

Nuppástusohcangildosat 
Gildosiid 
vuođđu 

Čuovvovaš mearrádusain ii gieldalága 136 § mielde oaččo dahkat vuigengáibádusa iige 
gieldaváidaga, dasgo mearrádus guoská dušše válmmaštallama dahje ollašuhttima: 

 Paragráfat 
 50,51,52,53,54,55,56,57,62,64,65,66 
  
  
 Dasgo mearrádusas sáhttá dahkat gieldalága 137 § 1 mom. mielde čálalaš vuigengáibádusa, de  

čuovvovaš mearrádusaide ii oaččo ohcat nuppástusa váidimiin: 
 Paragráfat 
 58,59,60,61,63 
  
  
 Hálddahuslágageavahanlága (HallintolainkäyttöL) 5 § / eará láhkaásahusa mielde čuovvovaš 

mearrádusaide ii oaččo ohcat nuppástusa váidimiin. 
 Paragráfat ja váidingildosiid vuđđosat 
  
Vuigengáibádusrávvagat 
Vuigen-
gáibádus-
virge- 

Čuovvovaš mearrádusaide duhtameahttun olmmoš sáhttá dahkat čálalaš vuigengáibádusa. 
Virgeoapmahaš, geasa vuigengáibádus dahkkojuvvo, čujuhus ja poastačujuhus: 

oapmahaš 
ja –áigi 

Ohcejoga gielddaráđđehus 
PL 41 
99981 Ohcejohka 
 

 Paragráfat 
 58,59,60,61,63 
  
 Vuigengáibádusa galgá dahkat 14 beaivve siste mearrádusa diehtunoažžumis. Vuigengáibádusáiggi 

rehkenasttedettiin diehtunoažžunbeaivi ii váldojuvvo lohkui. Gieldda lahttu gehččojuvvo ožžon 
mearrádusas dieđu čieža beaivve geažes das, go beavdegirji lea biddjon oaidninláhkai almmolaš 
diehtofierbmái. 

Vuigen- 
gáibádusa  
sisdoallu 

Vuigengáibádusas galgá boahtit ovdan gáibádus oktan vuđđosiiguin ja dan galgá dahkki čállit 
vuollái. 

Váiddačujuhus 
Váiddavir-
geoapma-
haš ja 
váidináigi 

Čuovvovaš mearrádusaide oažžu ohcat nuppástusa čálalaš váidagiin. Vuigengáibádusas 
addojuvvon mearrádussii oažžu ohcat nuppástusa gieldaváidagiiguin dušše dat, gii lea dahkan  
vuigengáibádusa. Jos mearrádus lea vuigengáibádusa geažil nuppástuvvan, de mearrádussii oažžu  
ohcat nuppástusa gieldaváidagiiguin maiddái áššáiosolaš sihke gieldda lahttu. 

 Váiddavirgeoapmahaš, čujuhus ja poastačujuhus 
  Pohjois-Suomen hallinto-oikeus 

 Uksačujuhus: Isokatu 4, Oulu 
 Poastačujuhus: PL 189 
 90101  OULU 

 Gieldaváidda, paragráfat Váidináigi 
  30 beaivvi 
  
 Hálddahusváidda, paragráfat Váidináigi 
   beaivvi 
  
 Eará váiddavirgeoapmahaš, čujuhus ja poastačujuhus Paragráfa Váidináigi 
    beaivvi 
  
    beaivvi 
  
    beaivvi 
 Váidináigi álgá mearrádusas dieđu oažžumis. Váidináiggi rehkenasttedettiin diehtunoažžunbeaivi ii 

váldojuvvo lohkui. 
 Laktojuvvo beavdegirjái 

Beavdegirjji dárkkisteaddjit: 

Váiddagirji Váiddagirjjis galgá almmuhit  
 - váidi nama, poastačujuhusa, ruovttugieldda ja telefonnummira 
 - mearrádusa, masa ohcá nuppástusa 
 - man ráje mearrádusas váidojuvvo ja nuppástus, mii dasa gáibiduvvo dahkat 
 - nuppástusgáibádusa ákkaid 
 
Váiddagirjji galgá váidi dahje váiddagirjji eará ráhkadeaddji vuolláičállit. Jos dušše ráhkadeaddji lea 
vuolláičállán váiddagirjji, de das galgá máinnašit maiddái ráhkadeaddji ássangieldda, 
poastačujuhusa ja telefonnummira. 
 
Váiddagirjái galgá laktit mearrádusa, mas váidá, álgoálgosažžan dahje virggi beales riektadin  
duođaštuvvon kopiijan sihke duođaštusa das man beaivve mearrádus lea addojuvvon diehtun dahje 
eará čilgehusa, man rájes váidináigi galgá lohkkojuvvot.  

Váiddaášše
girjjiid  
doaimma-
heapmi 

Váiddaáššegirjjiid galgá doaimmahit váiddavirgeoapmahažžii ovdal váidináiggi nohkama. Jos 
váidináiggi maŋimus beaivi lea bassebeaivi, iehčanasvuođabeaivi, válborbeaivi, juovla- dahje 
jonssotruohtta dahje árgalávvardat, de váiddaáššegirjjiid oažžu doaimmahit váiddavirgeoapmahažžii 
vuosttas beaivve dan maŋŋá. Iežas ovddasvástádusain váiddaáššegirjjiid sáhttá sáddet poastta 
dahje áirasa mielde. Postii váiddaáššegirjjiid berre guođđit nu áiggil, ahte dat gerget boahtit 
mearrebáikái ovdal go váidináigi nohká. 

  
 Váiddaáššegirjjiid sáhttá doaimmahit maid: namma, čujuhus, poastačujuhus      Paragráfat 
  
  
  
 Váiddaáššegirjjiid galgá doaimmahit 1): namma, čujuhus, poastačujuhus            Paragráfat 
Lasse-
dieđut 

 

  
  
  
  
 Dárkilis vuigengáibádusráva/váiddačujuhus laktojuvvo beavdegirjji váldosii. 
1) Jos doaimmahuvvo eará sadjái go váiddavirgeoapmahažžii.  Laktojuvvo beavdegirjái 

 


